
A maioria, por non dicir a practica totalidade, dos estudios sobre o galego e os medios
de comunicacion acostuman a estar baseados en analises cuantitativas e/ou cualitativas.
Este esforzo por determinar canto galego se escribe e que galego se utiliza necesita, o
meu entender, un enfoque mais amplo para interpretalo correctamente.

Interesa, ¢ moito, saber cal e o equilibrio de forzas galego-casteldn nos medios que
se editan ou que emiten en Galicia. E interesa, sobre todo, porque esa convivencia esta
marcada pola rivalidade xa que hai un tempo e un espacio concreto para a emision de
contidos que s6 poden estar elaborados nunha lingua. Pode ser unha emision bilingiie,
pero iso non ¢ mais que unha sucesion de continuos cambios de soporte idiomatico. En
galego e castelan 4 vez ¢ imposible porque € imposible falar ou escribir duas linguas en
simultaneo. Interesa, tamén, a calidade do galego que se utiliza nos medios de comuni-
cacion pola tendencia das audiencias a repetiren usos asimilados a través do consumo
mediatico. Pero interesa, ademais, saber cal ¢ a estratexia lingiiistica de medios e xorna-
listas. E dicir, cofiecer porque escriben nunha ou noutra lingua e cofiecer cal é o valor
que se outorga a esa escolla do soporte lingiiistico no que se vehiculizan os contidos
cara 6s consumidores.

Interesa, pois, achegarse a descubrir cal € o valor da lingua dentro dos recursos que
utilizan os medios no proceso de produccion da informacion.

Informar en galego ¢ algo que vai mais al6 de redactar informaciéns en galego. Por
iso a diferenciacion entre xornais galegos e xornais en galego. Limitar a identificacion 6
soporte lingiiistico equivale, por exemplo, a dar por bo un unico medio informativo en
multiedicions idiomaticas. Indo mais ald, equivale a aceptar como referente dos sinais
identificativos da comunicacion de pobos distintos a existencia dun unico medio tradu-
cido a varias linguas.

Informar en galego e nun medio galego escrito en galego supdn concibir un modelo
de comunicacion identificado coas demandas informativas da colectividade que utiliza

esa lingua como medio de expresion e comunicacion interna. Significa, pois, analizar os
recursos propios da lingua, porque é necesario saber como falan entre si os integrantes
dunha colectividade para poder falarlle 6 conxunto, pero significa, tamén, incorporar 6
modelo as prioridades de demanda informativa das audiencias.

Nese proceso ¢ determinante a estratexia do xornal. O conxunto de actuaciéons publi-
cas e non-publicas das que se vale o periddico para afirmar a sta lifia politica identifica-
se co que se denomina a sua estratexia 6 servicio de dous obxectivos permanentes: lu-
crar ¢ influir (Borrat, 1989).

Esta intervencion estd centrada en analizar a estratexia e as actitudes lingiiisticas dos
xornais galegos e dos xornalistas que traballan en Galicia, unha das comunidades con
maior concentracion de cabeceiras de xornais e cunha publicacion diaria escrita en gale-
g0, con vocacion de difusion en todo o pais pero vencellada —pola propia estructura a
empresa— a Santiago, ata o punto de duplicar contidos co seu homonimo en castelan ou
de utilizar o mesmo tema para abrir seccions distintas.

O exemplo ¢ de onte mesmo: o que no xornal en castelan ¢ xerarquizado como o
mais importante para os lectores de Santiago (apertura de seccion Local), no xornal en
galego aparece como o madis importante en Galicia e abre esa seccion, habitualmente
dedicada a temas politicos. Dous productos dunha mesma empresa con duas estratexias
distintas identificadas con dous modelos de comunicacion diferentes no soporte, na
presentacion e na xerarquizacion, pero maioritariamente coincidente nos contidos in-
formativos e nos de opinidn.

Desde esta perspectiva da comunicacion como algo mais que feita en Galicia ou es-
crita en galego, a actitude e a estratexia de medios e xornalistas abordase desde a analise
diferenciada de:

1. O Xornalista

Fora da redaccion

A influencia da actitude dos xornalistas na lingua que utilizan as fontes, a través das
conferencias de prensa do presidente da Xunta.

Na redaccion

A actitude manifestada polos que habitualmente elaboran informaciéon que se publi-
ca/emite nos medios de Galicia.

2. A empresa

A actitude das empresas da escrita na escolla do soporte lingiiistico no que transmiten as
stias informacions.

Fora da redaccion

Do seguimento de catro conferencias de prensa de Manuel Fraga nos meses de maio e
xuflo constatase que son os xornalistas os que deciden o idioma no que se vehiculizan as
respostas do presidente da Xunta, agas nos casos en que o propio Fraga presupon que o
tema ¢ de interese para os medios de comunicacion de todo o Estado, que opta por falar
en espaiiol.



O que acontece coa lingua nas relacions institucionalizadas do presidente da Xunta e
os xornalistas considerouse significativo xa que se trata dun caso no que conflien to6-
dolos valores que necesita un acontecemento para converterse en noticia publicada ou
difundida nos tempos e espacios informativos dos medios galegos.

A notoriedade do personaxe tinese, como elemento engadido, a utilizacion dos que
desde a socioloxia norteamericana se conceptuaron como canles habituais de rutina para
acceder 4 axenda dos medios (Molotch e Lester, 1974). Quere isto dicir, de anteman es-
taba garantido que, independentemente do que se tratara na conferencia de prensa, o que
dixera a fonte ia estar nos tempos ou espacios informativos dos medios.

O campo de estudio acoutouse en catro semanas de maio e xufio. A andlise corres-
pondese coas conferencias de prensa posteriores 0s consellos da Xunta dos dias 2, 9 e
24 de maio e do 6 de xuilo deste ano. A prevision inicial de analizar unha de cada daas
conferencias variouse na segunda das datas xa que na primeira conferencia estudiada
Manuel Fraga anunciou que volveria a se-lo candidato do PP & presidencia da Xunta
despois de varias declaracions publicas manifestando que esta era a sua tltima lexisla-
tura. Tamén porque se comprobou que a renovacion do goberno do Estado coa chegada
do PP 6 poder convertia a Fraga en fonte de referencia e isto influia na lingua escollida
como soporte para transmitir as suas declaracions.

Nos catro casos analizados, o presidente da Xunta elixiu o galego para trasladar os
xornalistas o resumo dos acordos do consello da Xunta que se acababa de celebrar. Sen
embargo, cando o titular do executivo galego presupoiiia que a sta intervencion estaba
entre as previsions dos medios do Estado ou doutras Comunidades Auténomas, esa ini-
ciativa arrancaba cun discurso en castelan “para comodidad de los medios”, segundo as
suas propias palabras. Asi aconteceu 6 presentar a stia declaracion xustificando a reti-
rada do recurso contra a cesion do 15% do IRPF as Comunidades Auténomas. Para co-
modidad de los medios... que emiten en castelan, se entende...

O presidente da Xunta aclarou que responderia na lingua na que se lle formulara a
pregunta. Por iso, despois da stia intervencion xeral repasando os acordos do consello,
recaia nos xornalistas a iniciativa de decidir o soporte idiomatico no que se ia a manter a
conversa. Nese momento, a maioria das intervencions optaban polo castelan.

Non se observou unha relacion directa entre a lingua na que publica/emite o medio e
a lingua na que preguntaba o xornalista, nin se desprende da revision das preguntas
ningunha diferenciacion tematica atribuible a cada lingua, ainda que, polo cofiecemento
dos participantes, si se rexistrou unha traslacion 6 traballo dos habitos lingiiisticos do
xornalista como individuo; ¢ dicir, preguntan en galego os que habitualmente falan en
galego, independentemente da lingua que logo usen para desenvolver o seu traballo.

Concretando os resultados da investigacion en cifras porcentuais, o 35,5% das pre-
guntas realizadas polos periodistas nas conferencias de prensa estudiadas fixéronse en
galego, fronte 6 64,4% en castelan.

E dicir, unha pregunta en galego por cada duas en castelan.

Conferencia de prensa. Presidente da Xunta

2,9 e 24 de maio e 6 de xufio. 1996

En galego En castelan
Preguntas dos
xornalistas
35,5% 64.,4%
Respostas da
fonte
CADRO 1

A importancia da escolla idiomatica dos xornalistas vén xusto despois da pregunta.
Acontece asi porque esa escolla era a que condicionaba o soporte lingiiistico da fonte, ¢
dicir, a lingua na que se ia establecer a través dos medios informativos a relacions do
presidente dun Goberno cos cidadans do pais por el gobernado.

Na prensa escrita non ten maior transcendencia porque os textos acostuman a ser
monolingiies (galego ou castelan) independentemente do idioma no que Fraga pronun-
cie a frase que se pon entre comifias. Sen embargo, condiciona o contido das informa-
cions nos medios audiovisuais que se ven obrigados a facer informaciéns bilingiies,
independentemente da lingua na que emitan.

Nese caso, e posiblemente de forma inconsciente, 6 preguntar, o xornalista esta con-
dicionando o soporte idiomatico en que se manifestara a fonte e o soporte en que esas
manifestacions seran transmitidas 0s ointes, caso de ser seleccionadas como cita in voce
ou inserto. E condiciona tamén o propio medio emisor: se dunha pregunta en castelan
sae a resposta con maior interese informativo, as radios e as emisoras de television que
emitan integramente en galego estaran obrigadas a recorrer 0 castelan para emitir un
fragmento das declaracions do conferenciante, porque a textualidade nos audiovisuais é
intraducible na atribucion directa, a non ser que se conte cunha voz en off que faga o
cambio de soporte ou se recorra os subtitulos.

A analise deste caso concreto poderia considerarse un feito anecdotico, curioso ou
non representativo da influencia da lingua nas relacions xornalistas-fontes e, o que nesta
ocasion nos interesa mais, na confeccion final da mensaxe informativa que elabora o
xornalista para transmitir a sociedade un anaco da realidade que el cofiece. Sen embargo
¢ un primeiro sintoma da actitude de xornalistas e empresas.

Na redaccion

Unha vez na redaccion do medio, ¢ afrontar a elaboracion do texto informativo, o xor-
nalista utiliza a lingua fixada pola empresa ata o punto que moitas veces inverte a esco-
lla idiomatica da fonte sen advertirllo 6 lector.

Segundo as estatisticas, o 73,5% dos xornalistas da escrita din que escriben habi-
tualmente en castelan, fronte o 10,69% que asegura facelo en galego. Na radio, os que



habitualmente redactan as informacions en castelan son o0 43,3% e os que o fan en gale-
go son 0 27,7%. Na television, 0 90,2% usan o galego e 0 5,8% o castelan (Tufiez, 1996).
Asi se deduce das respostas facilitadas por mais de 300 homes e mulleres que habitual-
mente elaboran informacion que se difunde nos medios galegos.

CADRO 2

Inquérito: Mirian Quiroga, Irene Rodriguez, Patricia Rodriguez, Ana Rodriguez,
Angel Seijo, Alexia Torres, Andrés Vellon, Miguel Tafiez.

Idioma que utiliza habitualmente nas informacions...
PRENSA RADIO TELEVISION ~ TODAS/OS
Galego 10,69% 27,7% 90,2% 29,6%
Castelan 73,58% 13,3% 5,8% 53,0%
Os dous 12,57% 25,5% 1,96% 14,6%
Non contesta 2,54% 3,3% 1,96% 2,6%
TOTAL 99,38% 99,8 99,92% 99,8%

Fonte: Elaboracion propia

., Quen decide o idioma en que escribe as informacions?*
PRENSA RADIO TELEVISION | TODAS/OS
O medio 59,74% 71,1% 94,11% 69,0%
Os superiores 8,80% 4,4% 1,96% 6,3%
As fontes 3,77% 5,5% 0,00% 3,6%
Escolla persoal |  27,04% 18,8% 11,76% 22,0%
Non contesta 4,40% 7,7% 5,88% 5,0%

Fonte: Elaboracion propia. (*) Posibilidade de resposta multiple.

Traballo de campo: 24 de marzo 6 8 de abril. 1995
Mostra: 300 xornalistas
...traballan en ...nos medios

A Coruiia Agn A Nosa Terra
Santiago de Compostela Atlantico Diario Cope
Carballo Compostelan El Correo Gallego
Ferrol O Correo Galego Diario 16
Lalin Diario de Pontevedra Efe
Monforte de Lemos Faro de Vigo El Ideal Gallego
Lugo El Mundo Onda Cero
O Barco El Pais El Progreso
Ourense RAG La Region
Vigo RNE SER
Pontevedra TVE TVG
Vilagarcia de Arousa La Voz de Galicia

As cifras, resultado dunha investigacion desenvolvida no 1995 na Facultade de Cien-
cias da Informacion, estan en sintonia co uso da lingua nos tempos e espacios informativos
dos medios galegos. O significativo vén cando se pregunta pola orixe desa decision’.

Nos tres casos —prensa, radio e television— ¢ maioritariamente unha decision do me-
dio. Sen embargo, canto menores son as porcentaxes de uso do galego para difundir as
informacioéns, maiores son as porcentaxes da identificacion do idioma utilizado como
unha escolla persoal do xornalista. E dicir, os da escrita son os que utilizan menos o ga-
lego (0 10,69%) e os que mais identifican a lingua empregada como unha escolla persoal
(27,04%).

As empresas

Ata o de agora levamos visto que:
e cando a actitude do xornalista pode decidir a lingua na que se manifesta a fonte
a proporcion € maioritariamente favorable ¢ castelan (2 a 1).
e cando a actitude da empresa ¢ determinante, a sintonia da elecciéon da empresa
coa escolla persoal do xornalista é mais coincidente nos medios en castelan.

Un terceiro elemento de observacion € a actitude das empresas. Na prensa a presen-
cia de galego ¢ residual. Da comparacion das medicions cualitativas e cuantitativas rea-
lizadas nos anos 90 e 93 por un equipo de lingiiistas e xornalistas constatase unha baixa
nas xa de por si reducidisimas porcentaxes de galego nas paxinas dos xornais (VV.AA.,
1995). Residual e case simbdlico porque, en conxunto, de cada cen paxinas publicadas
80 tres estarian integramente en galego.

Ocorre que, como ¢ 10xico, agas no caso de O Correo Galego, as informacidns en
galego acostuman a responder a falsos estereotipos ou a servir de mero soporte para
aumentar as cantidades de publicacion en galego con vistas as subvencions da Admi-
nistracion.

Dos estereotipos, os exemplos son abondosos: dende as noticias da paxina de Cultu-
ra que se orixinan en Galicia ata a separacion idiomatica das informacions sobre as
forzas politicas: PP en castelan e BNG en galego. Ou mesmo, a primeira paxina de to-
dolos 25 de xullo. Do uso do galego con vistas as axudas da Administracion hai exem-
plos case cada dia. No recuncho dunha paxina calquera e cun tema calquera orixinado
en non importa onde.

O certo ¢ que os medios, ou mellor, os directivos dos medios ¢ das empresas edito-
ras dos medios, mantefien unha crenza compartida de que o galego non ¢ rendible como
soporte informativo. Sen defendela en publico, en privado aseguran que “o galego non
vende”.

Publicamente, apostase por escudarse na convivencia idiomatica ou nas informa-
cions bilingiies. Na realidade, algiins medios incluso aconsellan 6s seus redactores que

* Datos actualizados durante o periodo de publicacion destas actas en M. Tailez e J. Lopez: Condicions laborais e
actitudes profesionais nos medios de comunicacion, Santiago de Compostela, Consello da Cultura Galega, 2000.



usen so o castelan e, como moito, que introducen en galego as citas textuais daquelas
fontes que se manifestaron nesta lingua.

As audiencias, sen embargo, desmenten esa argumentacion. Nun inquérito entre
lectores de prensa realizado no 90 por Equinoccio, tres de cada catro consultados amo-
saronse dispostos a ler (non din a mercar) un xornal integramente escrito en galego se a
sua calidade fose boa (VV.AA., 1995).

Interesa ver como, desde esa mesma articulacion (“o galego non vende ) se traduce a
consideracion da lingua como unha mercadoria mais no obxectivo, cada vez mais unico,
das empresas xornalisticas de sobrevivir e conseguir rendabiliza-lo producto no mercado.

En definitiva, que desde dentro, desde os que elaboran o producto, estamos ante un
mapa da escrita xornalistica que na practica aposta polo castelan ¢ no seu discurso pu-
blico defende o galego. Na dobre faciana estd o dobre valor: a rendibilidade social e a
propia imaxe fronte & rendibilidade econdmica.

A aposta polo castelan prolongase 6s xornalistas. Tanto no desenvolvemento do seu
traballo nunha lingua decidida pola empresa como cando esa decision se traslada a eles
e se lles permite que o soporte idiomatico sexa o resultado dunha escolla persoal. Esta
tamén o seu convencemento de que as informacions en galego se len menos, segundo se
tira dunha enquisa entre xornalistas feita no 90, e recollida na obra Informacion en gale-
go (VV.AA., 1995).

Ademais, esa ausencia do idioma como integrante das informacions trasladase as
practicas colectivas —como vimos na andlise das conferencias de prensa de Manuel
Fraga— e derivan en imposicions 6 conxunto da profesion, tanto nunha como noutra
direccion idiomatica.

Do que resulta desa estratexia de dobre mensaxe, das inclusions a favor das porcen-
taxes subvencionables, das escollas persoais no traballo e das interferencias do uso da
lingua que o xornalista traslada & profesion saen, no caso da escrita, porcentaxes simbo-
licas e en descenso.

Detras destas consideracions cuantitativas estan, como vimos, as estratexias non de-
claradas, as que é posible achegarse analizando outros moitos elementos incluidos na
comunicacion mediatica. Como, e s6 como exemplo para rematar, a estructuracion in-
terna de contidos, cunha vertebracion tematica transversal xunto a criterios territoriais
para organizar as seccions. Tal é asi que, maioritariamente, Galicia ¢é a clave de identifi-
cacion do espacio reservado para incluir os temas politicos e os sucesos que ocorren
fora do ambito principal de mercado do xornal. En Lugo, Galicia ¢ Xunta, Parlamento e
algo do ocorrido en Ourense, Coruiia e Pontevedra.

